
 

 

 

 

 

 

 

 

 

Doen altyd ‘n klein bietjie meer as wat van jou verwag word 

7 November 2025 

 

OMSENDBRIEF 32/2025 
Geagte ouers, leerders en Bonnievalers 

 

1. Borg:   Baie dankie aan Corné van Pieterse Ingenieurswerke wat sterk ysterhake buite die graad 4 tot 7-

klaskamers geborg het, waaraan leerders hul sportsakke kan ophang. Dit laat die stoep voor die 

laerskoolklasse nou sommer baie netjieser lyk.  

 

 
 

2. Vrystellingvorms:   Vrystellingvorms kan afgehaal word by die Finansiële Kantoor en die sluitingsdatum vir 

aansoeke vir vrystelling van skoolgelde is die 28ste November 2025. 

  

3. Olimpiade:   Loumari Barnard het ‘n eerste plek behaal in die SAWO Wiskunde Olimpiade in die afdeling vir 

kwintiel 4-skole. Baie geluk, Loumari. Jy maak ons trots! 

 

4. Skoolbywoning:   Volgens WKOD-omsendbrief 0009-2025 is leerders verplig om tydens die eksamen en tot 

10 Desember elke dag by die skool te wees. Ouers wat hul kinders by die huis laat bly op af dae in die 

eksamen of ná die eksamen, moet asseblief u kind se registeronderwyser skriftelik of per WhatsApp-boodskap 

daarvan in kennis stel. Volgens wetgewing is dit ouers se verantwoordelikheid om te sorg dat hul kinders tot 

by die skool kom. Indien leerders nie by die skool opdaag nie, is die leerder se veiligheid die ouers se 

verantwoordelikheid. Die skool het nie genoeg hulpbronne om in eksamentye elke dag elke ouer te bel wie se 

kind afwesig is nie, hoewel ons probeer om soveel as moontlik te bel; daarom vra ons dat u asseblief die skool 

in kennis sal stel per WhatsApp of per briefie aan die registeronderwyser. 

 

5. Skooltye:   Die skool begin vanaf Maandag 10 November vir alle leerders (gr. 1 tot 11) elke dag om 8:00 die 

oggend en kom elke middag 13:00 uit. Ongelukkig kan ons nie die laerskool en hoërskool op verskillende tye 

laat begin en eindig nie omdat dit onmiddellik vervoeruitdagings vir ouers skep: sommige ouers gaan dan vier 

keer per dag moet skool toe ry en die taxi’s en busse kan gewoonlik ook slegs een keer in die oggend by die 

skool stop en een keer in die middag. Die laerskool se rooster sal effens aangepas word en deur die 

laerskoolonderwysers verskaf word. Alle vakke se sillabus sal ten volle voltooi word voor die gr. 4 tot 7-

leerders later met hulle eksamen begin. 

 

 

 

 

 



 

6. Atletiek:  Twintig van ons atlete het die afgelope Vrydag en Saterdag deelgeneem aan die Top 10-

byeenkoms in Bredasdorp. Atlete wat onder die beste agt plekke geëindig het, het punte vir die span verwerf. 

Ons deel graag ons uitslae:  

• Luan du Toit (1ste in VS, 100 m en 150m – totaal van 2412 punte) 

• Janelle van Zyl (5de in GS – 777 ),  

• Mixantè Beyers (3de in 150 m en 7de in 1200 m – 1407) 

• Jeremy Smith (6de in VS en 80 m – 1245) 

• Jaston Conradie (6de in HS – 550).  

• Mcleighten Thieras (2de in 400 en 5de in 800 – 941 punte) 

• Owaziyo Makhutshi (6de in GS – 741) 

• Kyle Kuhn (5de in HS – 567) 

• Ronwin Matjan (7de in 400mH – 550) 

• Raviano van der Merwe (7de in 300mH – 526) 

• Tyler Anderson (5de in SG – 216).  

 

Baie geluk aan hierdie atlete, en spesiaal aan Luan met sy pragtige prestasies! Die kompetisie was straf 

omdat daar sulke goeie kwaliteit atlete deelgeneem het. Die Bonnies het nie teruggestaan vir die uitdaging nie. 

Dit is belangrik dat ons atlete sal aanhou oefen tydens die eksamen en veral ook tydens die vakansie sodat 

hulle volgende jaar goed kan presteer. Oefenprogramme sal by mnr. Brink beskikbaar wees. Amptelike 

oefening het nou gestop, maar sommige afrigters sal private reëlings tref indien hulle nog oefenige wil inpas. 

 

7. Begroting:   ’n Tweede ouerbegrotingsvergadering word op 18 November 2025 om 18:00 in die skoolsaal 

gehou waar ouers kan stem oor die alternatiewe konsepbegroting vir 2026. Kennisgewing van hierdie 

vergadering is reeds op 3 Oktober in die omsendbrief deurgegee. Indien ’n kworum van 10% van ouers nie by 

die vergadering is nie, sal die vergadering verdaag en ’n volgende een op Donderdag 4 Desember om 18:00 

plaasvind, waar ’n kworum nie teenwoordig hoef te wees nie. Die volledige konsepbegroting is reeds vir 

besigtiging by die finansiële kantoor beskikbaar. 

 

8. Graad 9-vakkeuses:   Ek het vroeër hierdie week ‘n inligtingsessie met die graad 9’s gehou oor die 

vakkeuses wat hulle vir graad 10 moet uitoefen. Graad 9-ouers, maak asseblief seker dat u die brief wat 

ek aan hulle oorhandig het en die vakkeusevorm by u kind kry. Ek het ook vir elkeen ’n rapport met hulle 

kwartaal 1 tot 3-punte gegee wat u kan help met die besluitneming. Die vakkeusevorm moet asseblief 

voor of op Vrydag 14 November by die graad 9-hoof, mnr. Cobus de Beer, ingehandig word. Bestudeer 

asseblief die brief deeglik. Bonnievale 418 het ’n paar loopbaanspesialiste en het aangebied om enige 

leerder gratis by te staan met loopbaanbeplanning en vakkeuses. Maak gerus gebruik van hierdie ideale 

geleentheid. 

 

9. Buitemuurs tydens eksamen:   Die meeste formele buitemuurse aktiwiteite en formele sportafrigting stop 

tydens die eksamen. Voorbereiding en leer vir die eksamen moet dan ons leerders se grootste fokus wees en 

onderwysers se nasienlading is groot. Hoewel daar nie in die eksamen formele afrigting deur die onderwysers 

plaasvind nie, staan dit enige onderwyser of afrigter vry om met kleiner groepies of individuele leerders korter, 

nie-verpligte oefensessies te hê, mits dit nie leerders se leerprogramme of afrigters se nasientye ontwrig nie. 

Leerders word ook sterk aangemoedig om in die middae, met hul ouers se toestemming of met hul ouers se 

hulp, fiksheidsoefeninge of basiese vaardighede by die huis of op die skoolterrein te doen. Ons skool se 

geriewe is steeds in die middae beskikbaar soos in die res van die kwartaal. 

 

10. Omsendbrief:   Aangesien ons buitemuurse aktiwiteite grootliks stop wanneer van die grade in die skool met 

hul eksamens begin, stuur ons nie in eksamentye ‘n weeklikse omsendbrief nie. Die volgende omsendbrief 

verskyn op die dag wat die skool sluit vir leerders op Woensdag 10 Desember. Ons sal steeds belangrike 

inligting op die skool se WhatsApp-groepe en sosiale media deurgee. Leerders se rapporte sal tussen 9:00 en 

11:00 beskikbaar wees op Woensdag 10 Desember. 

 
 

 

 

 

 



11. Siekte tydens eksamen:   Ons het tydens die Kovid-pandemie almal wenke geleer hoe om veiliger en meer 

higiënies op te tree. Kom ons probeer dieselfde voorsorgmaatreëls toepas in die eksamentyd om afwesigheid 

te beperk sodat leerders kans kry om al hul assesserings te voltooi:  

 

a. Hande moet gereeld gewas word.  

b. Ventilasie in elke vertrek is belangrik. Moenie al die vensters in 'n vertrek toemaak nie, al is dit koud. 

By die skool hou ons die klasse se vensters oop vir vars lug sodat kieme nie opbou en versprei in die 

vertrek nie. Sorg dat u kind warm genoeg aangetrek is.  

c. Sosiale en fisiese kontak kan in hierdie tye tot die minimum beperk word. Moet veral nie by mense 

gaan kuier wat reeds siek is nie. 

 

Onthou dat 'n mediese bewys by die skool se kantoor ingehandig moet word as u kind 'n formele assessering 

(toets of eksamen) misloop weens siekte. Leerders wat dit nie doen nie sal ongelukkig hul punte vir die 

assessering verbeur, volgens ons assesseringsbeleid. 

 

12. Aktiwiteite: Die volgende datums is belangrik: 

 

 

Vr. 7 Nov. 

Gr. 12 NSS-eksamen Fisiese Wetenskappe V1 

Gr. 12 NSS-eksamen Geskiedenis V2 

  HSB Sanlam Swemgala 

SBL vergader 17:00 

 Kwartaal 4, Week 5 

Ma. 10 Nov. 
Gr. 12 NSS-eksamen Fisiese Wetenskappe V2 

SBL Dissiplinêre Komitee vergader 17:30 

Di. 11 Nov. 

Gr. 12 NSS-eksamen Afrikaans Huistaal V1 

Gr. 12 NSS-eksamen Besigheidstudies V2 

Gr. 1 Klustermoderering vir gr. 1-onderwysers te Robertson Voorbereidingskool 

Klub 100 te Bonnievale Rolbalklub 18:30 vir 19:00 

Wo. 12 Nov. 
Gr. 12 NSS-eksamen Geografie V1 

Gr. 12 NSS-eksamen RTT V2 

Do. 13 Nov. 
Gr. 12 NSS-eksamen Engels EAT V2 

Gr. 12 NSS-eksamen Inligtingstegnologie V2 

Vr. 14 Nov. 
Gr. 12 NSS-eksamen Lewenswetenskappe V1 

Skoolbestuurspan beplanningsvergadering 13:00 

Sa. 15 Nov. Tweekamp te Curro Langebaan 

 Kwartaal 4, Week 6 

So. 16 Nov. Me. Desireé Wentzel verjaar 

Ma. 17 Nov. 

Gr. 12 NSS-eksamen Lewenswetenskappe V2 

Personeelontwikkeling 13:30 

SBL-vergadering 19:00 

Di. 18 Nov. 

Gr. 12 NSS-eksamen Geografie V2 

Gr. 12 NSS-eksamen IGO V2 

Ouerbegrotingsvergadering 18:00 

Wo. 19 Nov. Juf. Cornel Matthysen verjaar 

Vr. 21 Nov. 
Gr. 12 NSS-eksamen Afrikaans Huistaal V2 

SBL vergader 13:00 



 

Seënwense! 

 

 

 

S. Prins 

Skoolhoof 

 

 

 

 

 

 

 

 

 

 

 Kwartaal 4, Week 7 

Ma. 24 Nov. Juf. Marí Boshoff en juf. Alexa Jansen verjaar 

 Kwartaal 4, Week 8 

Sa. 6 Des. Tweekamp te HS Bonnievale 

 Kwartaal 4, Week 9 

Wo. 10 Des. 
Skole sluit vir leerders. Rapporte kan tussen 9:00 en 11:00 afgehaal word. 

Graad 11-ouers doen aansoek vir vakveranderings vir graad 12 

Do. 11 Des. Redaksie-uitstappie 

Vr. 12 Des. Skole sluit vir onderwysers 

“Die morele toets van ’n samelewing 
is hoe dit sy kinders behandel.” 

- Hubert H. Humphrey 


